
Eochaidh O hEoghusa cct.

1 Neimhchiontach mheise, a mhic Taidhg,
sighin Chriost fad ghnuis ghealaird;

ran th’anfholadh cia nach cluin

Dia dhar n-anoghal oruibh.

2 A-deardaois daoine rinne

re bhfaghthar fios t’'inntinne
gomadh dobhuidheach dhiom sibh,
a ghriobh oruireach Uisnigh.

3 Fath oirbhire ret fholt gcas

ni hail re Dia go ndearnas

far ghuais liomsa t'fhearg d’adhuint;
ionnsa an chealg i gcontabhairt.

4 Acht a-mhain nach mér an guth
re mbeadhgann an fhuil uabhrach,
beag a dhiol imdheargtha 6 fhior,
inbheanta dhiom a ndlighthior.

5 Da ndearguinn do dhreich ngairthe
d’fhoiléim fhocuil mhearuighthe

car bheag dhuid aithmhéala inn?
tuig go n-aithréagha mh’inntinn.

6 Do loigheadh mh’aithne oruibh

an chéaduair, a Chonchubhuir,

a ghruaidh chraobhnar mar chrithre;
saobhghlar uaim nior bh’'airighthe.

7 Da mbeith fés t’aithne aguinn
nior gheall mé, a 6ig abhradhduinn,
gan bhuain go radhana ribh,

a bharanda sluaigh Sligigh.

8 Gnath aguinne an t-aos dana

bheith aindlightheach andana

ar shluagh Mhudir mheidhealtruim mBreagh
is eineaclainn dudinn fa dheireadh.

9 Da leantaoi ar n-éagcdéir oruinn
feadh Bhanbha an bhruaigh ealamhuill



tearc nach biadh go diomdhach dhiom
riamh tre ionnlach na n-airdriogh.

10 Mo6r ngriosacht a ngruadh gcrithreach
tug ollamh go haindlightheach

feadh srélIBhanbha na sion mbog

do mhordhamhna riogh romhod.

11 Mac Liag nach 16r dod chealgadh
minic trath tug imdheargadh

do Bhrian go n-a mhdérchlainn mhir
na léchrainn 6 iath Fheimhin.

12 Minic bhés do bhean Cathbhaidh
- creidte dod chéibh érbhachlaigh -
luisne i ngruadhaibh fhian Uladh
riamh d’'uamhain na healadhan.

13 A mhic Taidhg, nach tuigeann sibh
ar mbeith riamh 6 ré an chéidfhir
Ccuire seang do uaisligh ionn

teann ar uaislibh na hEirionn.

14 Go hairidhe t’'fhuilse féin

tearc aoinneach do fhas dibhséin
laoich 6n Bhéinn bhailbhrighin mhir
nach déigh aindlighidh d’éigsibh.

15 Mar sin as seachanta dhuid

mise mar chéile comhruig;

na lean diom i n-a ndearnas

gidh eadh biom fad bhreitheamhnas.

16 Céruide dhuinn, a dhearc mhall,
gan dul 6 chéile i gcumann;

ni fhuil Ii mh’imdheargtha ort

ni ni as inleanta a n-éabhort.

17 Nir chdineas, a chruth gealtais,
cld th'oinigh na th'oirdhearcais

- car bheag so uaimse dh’'umhla? -
né no uaisle th’athardha.

18 A bhuidhe re Dia na ndul,

nir chdineas an cul barrar

na an aghaidh mar chaoir gceardcha
na an malaidh gcaoil gcoinneallta.

19 N4 an suil gcuirr chealgas maighdin,



na an ghldn nar fheac d’easgcairdibh,
na an taobh soghraidh slisgheal slim
mar shlisneadh orlair fhuinnsin.

20 Aithnim adhbhar do throda
riom, a mheic Mheic Diarmoda,
ni fhuil acht ag seilg mholta;
na bi ret fheirg n-abochta.

21 Dailfiod duit - bidh diol cubhuidh -
sgoth mo cheirde, a Chonchubhuir,
mar dhiol im anachuin ort,

a ghriobh chladhachuidh Chonnocht.

22 Buain t'fheirge dot aghuidh dhuinn
biaidh uaimse ar inghin Domhnuill;

's { aineoghas ar t'fheirg mhé

gan cheilg laibheoras linne.

23 Déanta dhuitse a ndéanadh sin

nir ghnath re hAodh Mhag Uidhir

bheith i bhfeirg da riribh rom

milidh gan cheilg 'n-a chumonn. Neimhchiontach.



